
				এই পাতাটির মুদ্রণ সংশোধন করা প্রয়োজন। 
ত্রয়োবিংশ পরিচ্ছেদ
தய
নূতন মুখোস
জেমসেটুজি প্রেমজিকে যে ডাক্তার লালুভায়ের হস্তে সমর্পণ করিয়া গিয়াছিলেন, তাহ পাঠকগণের স্মরণ থাকিতে পারে । প্রেমজি কয়েক দিন পর্য্যস্ত ডাক্তার লালুভায়ের গৃহে বাস করিয়াছিল ।
চারি পাঁচ দিন পরে একদিন প্রভাতে হীরাজি প্রেমজির নিকট আসিয়া বলিল, “আমি তোমার জন্য একটি পরিষ্কার পরিচ্ছন্ন সুন্দর বাড়ী ভাড়া করিয়াছি ; পরের বাড়ীতে বেশী দিন থাকিয়া দরকার কি ? তুমি সেই বাড়ীতে চল ; আমি তাহ সুন্দরব্রুপে সাজাইয়। রাখিয়৷ অগসিয়াছি ”
প্রেমজি হীরাজির সঙ্গে এই নুতন বাড়ীতে প্রবেশ করিয়া যাহা, দেখিল, তাহাতে তাহার বিস্ময়ের সীমা রহিল না । শয়নকক্ষে প্রবেশ করিয়া প্রেমজির বোধ হইল, অনেক দিন হইতে কেহ সেই কক্ষে বাস করিতেছিল, যেন প্রেমজির আসিবার দশ মিনিট পূৰ্ব্বে সে বাহির হইয়া গিয়াছে ! প্রেমজি বিস্ময়াকুলনেত্ৰে গৃহের চতুদিকে দৃষ্টিপাত করিল, দেখিল, টেবিলের উপর একখানি গানের স্বরলিপিপুস্তক খোলা রহিয়াছে তাহার পাশেই একখানি ডিসে একটি অৰ্দ্ধ দগ্ধ চুরুট ; এবং টেবিলের আর এক ধারে, একখানি উৎকৃষ্ট বেহালা,

